
				এই পাতাটির মুদ্রণ সংশোধন করা প্রয়োজন। 
.〉やビ ক্লাইব চরিত ।
অভিমুখে যাত্ৰা করিলেন। আশ্রিত বৎসল ক্লাইব বিহার প্রদেশে গমনের পূৰ্ব্বে তাহাকে সমস্ত টাকা না দিলে তিনি অগ্রসর হইবেন না। এ কথা নবাবকে নিবেদন করিলেন । নবাব ক্লাইবের আচরণে বাথিত হইলেন । ঘরে টাকা নাই শেঠেরাও টাকা ধার দেয় না। অথচ ক্লাইবকে টাকা না দিলেও চলে না, এরূপ অবস্থায় তিনি বৰ্দ্ধমান হুগলী এবং নদিয়ার রাজস্ব সংগ্রহের তার ইংরাজের উপর। প্ৰদান করেন, এই সময় হইতে এই সকল প্রদেশের প্রজাদের অবস্থা শোচনীয় হইতে আরম্ভ হয়। ]
ক্লাইব, নবাবের সহিত পাটনায় গমন করিলেন । এখানেও তিনি রাম নারায়ণের পিট চাপড়াইয়া, দুইটা মিষ্ট কথা কহিয়া তাহাকে সন্মোহিত করিলেন । সমস্ত বিবাদ দূর হইল। মীরণ, নামে পাটনার নবাব হইলেন। সমস্ত ক্ষমতা পূর্বের ন্যায় রামনারায়ণের রহিল। পাটনায় ক্লাইব প্রায় ৩ মাস ছিলেন । নিন্দুকের মন যেরূপ পর নিন্দায় ধাবিত হয়, মক্ষিক যেরূপ মলের দিগে গমন করে, সেইরূপ ক্লাইবের মন অর্থের , দিকে প্ৰধাবিত হইত। ক্লাইব দেখিলেন সোরা হইতে নবাব সরকারে প্রচুর অর্থ প্রেরিত হইয়া থাকে। কোন রূপে ইহার ইজারা নৰাবের নিকট হইতে গ্ৰহণ করিতে পারিলে প্রচুর অর্থ উপাজৰ্জন হইবে। ক্লাইবের ইচ্ছার সহিত কাৰ্য্যও সম্পন্ন হইল। নবাব কোম্পানীকে সোরার ইজার দিতে বাধ্য হইলেন। ক্লাইবের এই অতি লোভের জন্য মীরকাসীমের জীবন – সংগ্ৰাম এবং কতকগুলা ইংরাজের প্রাণ নাশের বীজ বপন হইল। এই সময় হইতে সৰ্ব্বগ্রাসী ইংরাজের উপর মীরণ ও মীরকাসীমের হৃদয়ে বিজাতীয় বিদ্বেষের উদ্ভব হয় । , , ,

